
1. Опис на состојбите во областа и дефинирање на проблемот
1.1 Опис на состојбите

Со Законот за заштита на потрошувачите при договори за потрошувачки кредити („Службен весник на Република Македонија“ бр.51/11, 145/15 и 23/16) се уредува заштитата на потрошувачите при склучување и реализација на договори за потрошувачки кредит.

Согласно Законот за заштита на потрошувачите при договори за потрошувачки кредити, пред потрошувачот да се обврзе со понуда или со договор за потрошувачки кредит, кредиторот е должен во писмена форма или преку друг траен медиум на потрошувачот да му дадат информации со цел донесување на одлука за склучување на договорот за кредит. Информациите, меѓудругото, се однесуваат и на годишната стапка на вкупни трошоци и вкупниот износ што го плаќа потрошувачот, претставени преку репрезентативен примерок во кој се наведени сите претпоставки за пресметка на годишната стапка на вкупни трошоци. Годишна стапка на вкупни трошоци, согласно законот, се вкупните трошоци на кредитот (камати, провизии, даноци и кои било други надоместоци во врска со договорот за потрошувачки кредит кои потрошувачот треба да ги плати при одобрувањето и редовната отплата на кредитот и кои му се познати на кредиторот), изразени како годишен процент од вкупниот износ на кредитот. 

Согласно постојните законски прописи во Република Македонија, трошоците кои кредиторите ги пресметуваат и наплатуваат за одобрените потрошувачки кредити (како провизии, надместоци и сл.) кои се вклучуваат во определувањето на годишната стапка на вкупни трошоци не се ограничени што им дава можност на кредиторите да пресметуваат високи надоместоци и провизии при одобрувањето на потрошувачки кредити. 
Дополнително, постојниот Закон за заштита на потрошувачите при договори за потрошувачки кредити не се однесува на потрошувачките кредити во износ помал од 200 евра во денарска противвредност како и за одобрените кредити врз основа на депониран предмет кај кредиторот.Така, овие кредити не влегуваат во категоријата на потрошувачки кредити согласно Законот за заштита на потрошувачите при договори за потрошувачки кредити со што кредитокорисникот ја нема заштитата која ја предвидува овој закон.
1.2 Причини за проблемите кои се предмет на разгледување
Имајќи предвид дека годишната стапка на вкупни трошоци не е ограничена, кредиторите пресметуваат високи надоместоци и провизии при одобрувањето на потрошувачките кредити. На тој начин, годишната стапка на вкупни трошоци достигнува висина два пати и повеќе поголема од висината на одобрениот кредит. Ваквата состојба е особено изразена кај договорите за кредит на мали износи и со кратки рокови на враќање. На тој начин, голем број од кредитокорисниците имаат потешкотии при отплата на кредитот, при што најчесто се принудени да земат нов кредит за покривање на претходниот (т.н. спирално кредитирање). Во насока на намалување на ризикот од дополнително влошување на состојбата на лицата кои имаат проблеми со отплата на кредитите, предложените измени и дополнувања предвидуваат намалување на трошоците кои граѓаните ги плаќаат при одобрување и отплата на потрошувачките кредити.
2. Цели на предлог регулативата:


Основните цели поради кои се предлага овој закон се:  

· Ограничување на годишната стапка на вкупни трошоци и
· Овозможување на примена на Законот за заштита на потрошувачите при договори за потрошувачки кредити на договорите за кредит на износи помали од 200 евра во денарска противвредност и на договорите за кредит за кои потрошувачот депонира предмет кај кредиторот.
3. Можни решенија (опции):

3.1.  Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 
Ова решение значи да не се донесе предложениот Закон и истото не е прифатлива опција бидејќи со одбирањето на оваа опција нема да се постигнат горенаведените цели.
.
3.2. Опис на можните решенија (опции) за решавање на проблемот


Донесување на Закон за изменување и дополнување на Законот за заштита на потрошувачите при договори за потрошувачки кредити во насока на намалување на трошоците кои потрошувачите ги плаќаат при одобрување и отплата на потрошувачкиот кредит, намалување на ризикот од дополнително влошување на состојбата на лицата кои имаат проблеми со отплата на кредитите, како и овозможување примена на одредбите од Законот на договорите за кредит на износи помали од 200 евра во денарска противвредност и на договорите за кредит за кои потрошувачот депонира предмет кај кредиторот.
4. Проценка на влијание на регулативата:

Можни позитивни и негативни влијанија од секоја од опциите:

4.1.
Економски влијанија  НЕМА

4.2.
Фискални влијанија НЕМА
4.3.
Социјални влијанија ИМА
Со донесување на Законот за изменување и дополнување на Законот за заштита на потрошувачите при договори за потрошувачки кредити, лицата корисници на потрошувачки кредит нема да плаќаат премногу високи надоместоци и провизии при одобрување и отплата на потрошувачките кредити. Истовремено, ќе се минимизира ризикот од понатамошно влошување на состојбата на лицата кои имаат проблеми со отплата на кредитот. Со усвојување на предложените измени и дополнувања на Законот се очекува значително намалување на бројот на лица кои ќе имаат потешкотии за отплата на потрошувачките кредити.
4.4.
Влијанија врз животната средина НЕМА

4.5.
Административни влијанија и трошоци – НЕМА

а) трошоци за спроведување 

б) трошоци за почитување на регулативата 

5. Консултации:

5.1.
Засегнати страни и начин на вклучување

Засегнати страни се финансиските друштва и банките како даватели на потрошувачки кредити, како и сите граѓани кои се корисници на потрошувачки кредити. При подготовката на Предлогот на Закон, се извршени консултации со Народната банка на Република Македонија, како супервизор на банките. Истовремено, сите останати институции и граѓани можат да се вклучат  на јавна дебата преку користење на електронски интерактивни алатки достапни на порталот ЕНЕР (www.ener.gov.mk).
5.2.
Преглед на добиените и вградените мислења 

Ќе бидат побарани и вградени мислења од Секретаријатот за законодавство, Министерството за правда и Министерството за информатичко општество и администрација.

5.3.
Мислењата кои не биле земени предвид и зошто

По истекот на 20 дена од поставувањето на Нацрт-извештајот за ПВР и Предлогот на закон на ЕНЕР, ќе бидат побарани мислења од Секретаријатот за законодавство, Министерството за правда и Министерството за информатичко општество и администрација.
6. Заклучоци и препорачано решение:
6.1.
Споредбен преглед на позитивните и негативните влијанија на можните решенија (опции)

а) Опција - решение „не прави ништо“  

Позитивни влијанија - НЕМА

Негативни влијанија:
Потрошувачите ќе плаќаат високи надоместоци и провизии за договорите за потрошувачки кредити. Дополнително, одредбите од Законот за заштита на потрошувачите при договори за потрошувачки кредити нема да се применуваат на договорите за кредит кои гласат на износи помали од 200 евра во денарска противвредност, како и на договорите за кредит за кои потрошувачот депонира предмет кај кредиторот.
б) Опција - Донесување на Законот за изменување и дополнување на Законот за заштита на потрошувачите при договори за потрошувачки кредити. 

Позитивни влијанија:
Ќе се намалат надоместоците и провизиите кои лицата корисници на потрошувачки кредит ги плаќаат при одобрување и отплата на потрошувачките кредити. Истовремено, ќе се минимизира ризикот од понатамошно влошување на состојбата на лицата кои имаат проблеми со отплата на кредитот. Дополнително, ќе се овозможи примена на одредбите од Законот на договорите за кредит помали 200 евра во денарска противвредност, како и на договорите за кредит за кои потрошувачот депонира предмет кај кредиторот, со што корисникот на потрошувачкиот кредит ќе биде заштитен согласно одредбите од Законот.
Негативни влијанија: НЕМА
6.2.
Ризици во спроведувањето и примената на секое од можните решенија (опции)

Нема

6.3.
Препорачано решение со образложение

Се препорачува донесување на Предлогот на закон за изменување и дополнување на Законот за заштита на потрошувачите при договори за потрошувачки кредитисо цел реализација на горенаведените цели и позитивни влијанија од донесувањето на законот.
7. Спроведување на препорачаното решение:

7.1.
Потреба од менување на закони и подзаконска регулатива во областа или други сродни области 
НЕМА
7.2.
Потребни подзаконски акти и рок за нивно донесување
НЕМА

7.3.
Органи на државната управа, државни органи и други органи надлежни за спроведување 
Министерство за финансии и Народна банка на Република Македонија
7.4.
Активности за обезбедување на ефикасно спроведување на предлогот на закон
Надзор преку вонтеренско следење на работењето на давателите на потрошувачки кредит, со прибирање и анализи на извештаите и податоците што  ги доставуваат до супервизорот или со непосредна контрола.
8. Следење и евалуација:

8.1.
Начин на следење на спроведувањето   
8.2.
Евалуација на ефектите од предлогот на закон и рокови 
Евалуација на ефектите ќе се изврши по истекот на 6 месеци од влегувањето во сила на Законот.
.
Изјава од Државен секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

   Елена Трпковска
  Државен секретар

